
Message Three 

Anhtē A Myit Măsin Ni Hta Jăhpawt Mănap Na Nhtoi Gintawng Pru Wa 
Ai Aten Duhkra Myihtoi Ga Hpe Nsin Hta Htoi Tu Ai Wan Pyeng Din Zawn 

Shămyet Shănat Nna, Mădu Kărai Yu Wa Na Mătu Anhtē Hkum Hpe Jin Jin 
Rai Nga Ra Ai Lam 

Htina Chyumdaw—2Pet. 1:19, Shk. 119:105, 130, Shr. 2:28, Mlhk. 4:2, 1Hte. 
5:4-6. 

I. Kamsham ai ni a mătu myihtoi ga hpe ahkyak la ai lam gaw ahkyak dik 
nga ai—2Pet. 1:19a. 
A. Myihtoi htoi ai lam gaw Kărai Kăsang gaw anhtē hpe chye lu na mătu hpyi 

shawn ai lam ni rai nna, kamsham ai ni gaw dai hpe ahkyak la da ra ai rai 
nga ai—1Pet. 1:10, 2Pet. 3:2, Luk. 1:70. 

B. Mădu Yēsu gaw anhtē hpe myihtoi htoi na lam ni hpe chye na mătsing na 
mătu mătsun da ai. Ndai gaw kamsham ai ni gaw, tengman ai chyum laika 
hta rawng ai myihtoi ga ni hpe ahkyak la da ra ai lam asan sha mădun da 
ai—Mat. 24:15, mădun—Dan. 9:24-27. 

C. Hpung gaw dai myihtoi htoi na lam ni hpe hpring tsup hkra ahkyak nla ai 
rai yang, kamsham ai ni law law gaw kăja wa nan măkam măsham hpe 
hkrat sum mat ai, măsu măgaw ai lam ni hte gunglau hkrum ai, nyan hpaji 
gawngkya ai măjaw, jăhten shărun kau hkrum ai hte la nga ai lam nnga ai 
a mărang e Mădu Kărai a bai yu wa na lam hpe mălap kau na rai nga ai—
Hos. 4:6, 1Hte. 5:4-6, Mat. 24:42, 1Pet. 5:8. 

D. Kamsham ai ni hta tengman ai chyum laika kaw rawng ai myihtoi lam ni 
ni nnga ai rai yang, shanhtē gaw nsin kăta de du mat wa na rai nga ai—
Kas. 26:18, Yhn. 12:35-36, Ehp. 5:8-9. 
1. Daini na prat lădaw gaw shăna aten rai nga ai—Rom. 13:12, 1Hte. 5:4-

8. 
2. Mădu Yēsu yu wa ai shăloi, dai nhtoi gaw jăhpawt mănap zawn (2Pet. 

1:19) du wa na prat, mungdan prat gaw shăni na aten byin wa na rai nga 
ai. 

II. Petru gaw tengman ai chyum laika hta rawng ai myihtoi ga hpe nsin hta 
htoi tu ai wan pyengdin hte shingdaw da ai—kăji 19b. 
A. Ndai gaw ndai prat lădaw gaw nsin sin ai shăna hta nga nga ai nsin shăra 

(Rom. 13:12) rai nna, ndai mungkan na măsha ni yawng gaw nsin hta 



shămu shămawn, gălaw hkawm sa nga ai hpe mădun da ai (mădun—Kas. 
26:18). 

B. Kamsham ai ni a mătu htoi tu ai wan pyengdin ngu ai tengman ai chyum 
laika hta rawng ai myihtoi ga gaw shanhtē hpe nsin hta wēnyi hte seng ai 
nhtoi hpe htoi tu ya nna (shanhtē a nyan hta chye na mătsing lu na mătu 
laika san san nre sha) shanhtē hpe Mădu Kărai paw pru na nhtoi duhkra 
nsin hpe laidi kau nhtawm, htoi kăbrim ai nhtoi kăta de shang na mătu woi 
awn lam mădun ya ai lam hpe tsun da ai—2Pet. 1:19b, 2Tim. 4:8, 1:12. 

C. Jan a nhtoi zawn Mădu Kărai paw pru dan leng ai lam nnga shi ai du hkra 
anhtē a shawng hta htoi tu ya na nhtoi rai nga ai ndai mungga hpe anhtē ra 
nga ai—Mrk. 4:2, Shk. 119:105, 130. 

D. Anhtē gaw nsin hta htoi tu ai wan pyengdin ngu ai tengman ai chyum laika 
hta rawng ai myihtoi ga hpe ahkyak la da ai rai yang, anhtē gaw nsin hta 
htoi tu na mătu anhtē a myit măsin hta Hkristu paw pru ai lam nga wa na 
rai nga ai—2Pet. 1:19b. 

III. Anhtē a myit măsin hta jăhpawt mănap na nhtoi gintawng paw pru ai 
lădaw duhkra nsin hta htoi tu ai wan pyengdin hpe ahkyak la ra nga ai—
kăji 19. 
A. “Nsin shăra” ngu găle tsun da ai Greek ga hpe “nsin map map re shăra” 

ngu mung găle tsun mai nga ai. Dai shăra gaw mătsat shăbat re ai, 
hkunhkraw ai, shingdu tawn da ai shăra rai nga ai. 

B. Pawpru na lădaw gaw, du wa na aten hta nhtoi gintawng mănap rawt wa ai 
hte rau, nhtoi hpring tup htoi tu kăbrim na nhtoi rai nna, jăhpawt mănap 
nhtoi nrawt shi yang myihtoi ga hpe ahkyak la da ai hte kamsham ai ni a 
myit măsin hta nhtoi jăhtoi ya hkrum na hpe hkrang shăpraw da ai ga 
shădawn rai nga ai. 
1. Ndai gaw kamsham ai ni hpe Mădu Kărai a myi man hpe tam na mătu 

hte la nga na mătu n-gun jaw da ai lam rai nga ai. Shing rai yang she 
shanhtē gaw lăgut zawn yu wa na Mădu a măkoi măgap yu wa ai lam 
hta Mădu hte yit hprai mat ai lam nga na nrai nga ai—Mat. 24:27 
footnote 1, kăji 42-43, 2Hte. 2:8 footnote 3. 

2. Ndai ga shădawn shingdaw lam gaw ndai mungkan a nsin hpe lai di kau 
na mătu ding hpring ai ajan zawn nhtoi htoi na Mădu Kărai a dan leng 
paw pru yu wa na nhtoi ngu ai du wa na prat lădaw, mungdan prat hpe 
mădi mădun ai lam rai nga ai—Mlhk. 4:2. 

C. Nhtoi gintawng gaw jăhpawt mănap ndu shi yang, nsin sin dik ai ten hta 
htoi tu ai— Shr. 22:16b, mădun—Bu. 24:17, Mat. 2:2, 9-10. 



1. Ndai gaw Hkristu gaw ndai prat a jăhtum na ten ndu shi yang nsin sin 
dik ai ten hta htoi tu ai nhtoi gintawng hku nna paw pru wa na re lam 
mădi mădun ai—Shr. 22:16b. 

2. Nhtoi gintawng hku nna, Mădu Kărai a paw pru na lam hte dinghpring 
ai lam a jan zawn Mădu a pawpru na lam gaw kălang lăta byin pru wa 
na nrai nga ai—2:28, Mkl. 4:2. 
a. Nhtoi gintawng gaw jăhpawt mănap ndu shi yang paw pru na rai 

nhtawm, jan a paw pru dan leng ai lam gaw jăhpawt mănap ngut ai 
hpang byin pru na rai nga ai. 

b. Jăhpawt mănap lai ai hpang ding hpring ai lam a jan ngu ai Hkristu 
gaw dinghta ga ntsa hta nga ai măsha ni yawng hpang de dan leng 
hkra paw pru wa na rai nga ai—kăji 2. 

c. Jăhpawt mănap ndu shi yang htoi tu ai nhtoi gintawng ngu ai Mădu 
gaw shi hpe la nga ai, hkyen lăjang ai hte la nga ai danglu ai ni hpang 
de măkoi măgap let paw pru wa na rai nga ai—Shr. 22:16b. 

d. Mădu gaw shi hpe tsawra nna, myit măda la nga ai ni hpang de shi 
hkum nan hpe nhtoi gintawng hku nna măkoi măgap let ap ya wa na 
rai nga ai. Mădu a aten tsawm ra na nna, hkoi mat wa ai hpang bai 
yu na lam hta Mădu a myi man gaw zet zet ja ja n-gun lu shăngun ai 
lam hpe chyim na mătu shanhtē gaw ningshawng jaw lu na rai nga 
ai—2:28. 

D. Anhtē gaw nsin hta htoi tu ai wan pyengdin ngu ai tengman ai chyum laika 
hta rawng ai myihtoi ga hpe ahkyak la da ai shăloi, anhtē kăta na măbyin 
măsa lam gaw anhtē a myit măsin hta jăhpawt mănap na nhtoi gintawng 
paw pru ai nhtoi zawn byin wa na rai nga ai—2Pet. 1:19. 
1. Hkrang nsam hku nga yang, jăhpawt mănap gaw nhtoi gintawng htoi 

kăbrim ai nhtoi ngu ai du wa na mungdan prat lădaw hpe mădi mădun 
ai—Mădun, Mat. 13:43. 

2. Hkristu a shingdaw lam ni hte seng nna, tengman ai chyum laika buk 
ting gaw nhtoi ngu ai Mădu hte npawt hpang nna, nhtoi gintawng ngu 
ai Mădu hte jăhtum da ai—Nin. 1:3, Shr. 2:28, 22:16b. 

3. Mungdan prat a jăhpawt mănap ndu shi yang, shăna na nsin sin dik ai 
ten hta Hkristu hpe mădi mădun ai nhtoi gintawng gaw Mădu a paw pru 
na lam hpe tsawra ai ni a myit măsin hta măkoi măgap let paw pru wa 
na rai nga ai—kăji 16b. 

4. Anhtē gaw tengman ai chyum laika a nhtoi jaw ai mungga hpe nsim nsa 
ahkyak la ai rai yang htoi tu na nhtoi gintawng ngu ai Mădu a kăja wa 



paw pru na lam ndu shi yang anhtē hta jăhpawt mănap ngu ai mungdan 
hte anhtē a myit măsin hta pawpru wa na nhtoi gintawng ngu ai Hkristu 
nga nga na rai nga ai—2Pet. 1:19, Shr. 2:28. 

5. Nhtoi gintawng ngu ai Hkristu hpe danglu ai ni hpang de shanhtē a 
shawng nnan na kumhpa hku nna jaw ya na rai nga ai. Anhtē gaw nhtoi 
gintawng ngu ai Mădu a măkoi măgap let paw pru na mătu tinang hkum 
hpe jin jin rai nga ra ai. 

